
Reykjavík 10.september 2019
Bæjarráð Akureyrarbæjar

Efni:  Beiðni um stuðning við Landsmót skáta 2020 að Hömrum við Akureyri.

Landsmót skáta eru haldin til skiptis á Úlfljótsvatni og á Akureyri. Landmót skáta var síðast 
haldið að Hömrum árið 2014 og ætla skátar nú að halda landsmót næsta sumar að Hömrum. Skátar 
hafa byggt upp mjög góða aðstöðu á Hömrum og má segja að skátar hafi tvo góða þjóðarleikvanga til 
þess að halda skátamót á Úlfljótsvatni og að Hömrum á Akureyri. Mikil vinna hefur verið löggð í það 
að gera þessi tvö svæði sem best úr garði fyrir skátamót og hefur þessi uppbygging nýst almenningi 
þess á milli en báðir þessir staðir eru vinsæl tjaldstæði. 
Landsmót skáta er stærsti viðburðurinn sem skátar á Íslandi standa fyrir og er haldin á 3-4ra ára 
fresti. Akureyrarbær hefur liðsinnt skátum þegar þeir hafa haldið landsmót sitt að Hömrum og óskum 
við hér með eftir góðu samstarfi og stuðningi bæjarins. 

Mótsstjórn Landsmóts skáta 2020 að Hömrum við Akureyri óskar hér með eftir fjárhagslegu liðsinni 
Akureyrabæjar vegna dagskrármála sem og kynningar á mótinu. 

Hér eftirfarandi eru teknir saman þeir liðir sem mótstjórn óskar eftir liðsinni við.

1. Þátttaka Akureyrarbæjar í kynningarkostnaði Landsmóts skáta 2020.
Kynning á Landsmóti skáta 2020 hefur nú þegar varað í rúm 2 ár innlendis og erlendis.  Ýmsar 
leiðir eru nýttar , meðal annars hefðbundin formleg boð til erlendra skátabandalaga víða um 
heim, landsmótskynningar á fjölmörgum viðburðum heima sem erlendis, heimsóknir í 
skátafélög,  greinaskrif,  prentuð kynningargögn , auglýsingar í innlendum og erlendum 
blöðum, sem , og uppsetning viðamikillar heimasíðu mótsins á íslensku og ensku. Þetta 
kynningarstarf mun halda áfram allt fram til síðustu daga mótsins, með mismunandi 
markhópa í huga.  Markaðs- og kynningarkostnaður mótsins verður á bilinu 8 milljónir króna, 
enda er reiknað með að allt að 4 þúsund manns muni koma á mótið þegar allt er til talið, þar 
af um eitt þúsund erlendir þátttakendur.  Það er ekki spurning að samfara þessu fær 
Akureyrarbær umtalsverða kynningu og að mótsgestir munu kynnast bænum vel meðan á 
dvöl þeirra stendur á mótinu, enda er það eitt af markmiðum dagskrár að svo verði.  Að auki 
má gera ráð fyrir að umfjöllun í fjölmiðlum fram að móti muni eins og á fyrri mótum, draga 
fjölda manns í fjölskyldubúðir og þar með til Akureyrar. Fjöskyldubúðir landsmóta hafa 
stækkað jafnt og þétt undafarin mót enda vilja foreldrar í auknu mæli fylgjast með börnum 
sínum í leik og starfi. 



- Óskað er eftir sérstökum markaðsstyrk frá Akureyrabæ vegna almennrar markaðskynningar 
Landsmóts skáta á mótinu.

- Umbeðinn styrkur kr. 2.000.000.-

2. Þátttaka í dagskrárliðum.
Dagskrá Landsmóts skáta er eðli málsins samkvæmt verulega umfangsmikil og stór 
kostnaðarliður í mótshaldinu.  Hér eru aðeins taldir til þrír dagskrárliðir þar sem óskað er eftir 
fjárhagslegum stuðningi Akureyrarbæjar til að gera framkvæmd mögulega.  

2.1 Pylsu partí fyrir mótsgesti í boði Akureyrarbæjar.
Sú hefð hefur skapast á landsmótum skáta að skátum er boðið í pylsu partí. Í partíið er einnig 
boðið, félagsforingjum skátafélaga, fararstjórum íslensku og erlendu hópanna, 
forystumönnum sveitarfélaganna á mótsstjórnarsvæðinu og fulltrúum styrktaraðila.  Einn 
styrktaraðilanna hefur gjarnan styrkt þessa móttöku og því óskað eftir að móttakan verði í 
boði Akureyrarbæjar og boðið til hennar sem slíkrar. 

-  Kostnaður pr. gest kr. 300.- samtals kr. 600.000,-

2.2 Byggjum betri heim
Þema mótsins verður „Byggjum betri heim“ en það byggir á markmiðum Sameinuðuþjóðanna 
um sjálfbæra þróun. Heimsmarkmiðin eru framkvæmdaáætlun í þágu mannkynsins, 
jarðarinnar og hagsældar. Þátttakendur mótsins munu leysa ýmiss verkefni sem eru byggð á 
Heimsmarkmiðunum og með þessu læra að umgangast jörðina okkar. Hugmyndin er að 
einhver af þessum verkefnum verði eftir á Hömrum svo skólar og hópar geti eftir mótið 
fengið að spreyta sig á verkefnunum og lært í leiðinni um sjálfbærni og það hvernig við eigum 
að umgangast náttúruna okkar. 
Umbeðinn styrkur 2.000.000.-

2.3 Akureyrardagar
Á síðustu mótum hafa verið haldnir Akureyrardagar en þá er haldið í bæinn og söfn heimsótt, 
farið í sund. Einnig er kíkt á ýmsa afþreyingu í bænum eins og skauta. Mótið óskar eftir 
stuðningi bæjarins í þennan dagskrárlið og vera mótinu innan handar með flutning á skátum 
til og frá mótssvæði. 
Umbeðinn styrkur 2.000.000,-

Ofangreindir kostunarliðir gera samtals kr. 6.600.000,-

Um leið og við þökkum fyrir góðar viðtökur nú þegar, þá vonumst við til þess að vel verði tekið í erindi 
okkar.

Með vinsemd og virðingu.

